
Sondag 24 September 

“Gaan seën". Gen 12: 1 - 4 
Predikant: Ds. Willem Botes 

Nuuskrummels          Donderdag 21 September 2023 

09:00 Erediens 

Geen Kinderkerk/Jeug agv 

langnaweek 

Baie geluk aan almal 

wat die week verjaar! 

21st Feesmark! 
 

Die Feesmark begin Vrydag 20 Oktober. 

Kerkkalender datums: Die 2023 Kerkkalender se geel strepe wat 

die Feesmark op Vrydag 20 Oktober en Saterdag 21 Oktober 

moes aandui, het weggeval toe die kalender gedruk is. Let 

asseblief op die fout in die kalender. 

Die Feesmark begin Vrydag 20 Oktober om 09:00. 



Liewe vriendin/vriend. 
  

20 Oktober tot 4 November – ons Gemeente se 21ste Feesmarkviering. 

 

Roosters van Dienstye en Betaalpuntdiens (“Tillslaners”) is op in portale.   

Help asb.!!   Teken die datums en skoftye wat jou pas op die roosters aan. 

Vra groot asb. jou hulp met toesig in die saal en jou hulp by die betaalpunt as 

“tillslaner”.   

 

In die week sal die roosters in die kantoor wees waar julle jul naam kan gaan 

inskryf, of skakel kerkkantoor – 021 853 5991. 

 

Toesig in die saal: 

Sien onderaan die toesig dienstye.  
 
Weeksdae tye:   
09:00 - 11:00  of  11:00 - 13:00  of  13:00 - 15:00  of  15:00 - 17:00  of  17:00 – 
19:00 
Saterdae tye:  09:00 -11:00  of  11:00 - 13:00  of  13:00 - 15:00 of 15:00 tot 16:00. 

 

 

Betaalpunt as “tillslaner”:   

 

Louis Koekemoer sê dis so maklik en hy sal ook heeltyd daar wees.   

Dis net scan-scan & druk total! 

 

Sal dit so baie waardeer.  Die Feesmark het elke lidmaat rêrig nodig. 
 

 

  

FEESKAFFEE 

 

Die Feeskafee benodig weer kelners om te help by die mark. 

Kontak vir Corné 0827297169 indien jy sou belangstel. 



Dankoffer: Jy kan ook jou dankoffer en 
bydraes vir die gemeente deur die 
 ZAPPER selfoon toepassing gee.  
 
Vir meer inligting of navrae:   
 Charlene @ 0218535991 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

  

 

 

 

 

 

 

 

 

Jy is nooit alleen nie! 

Soms voel dit asof alles net om jou uitmekaar val. Jy probeer keer, maar als krummel en krummel en 

krummel...Vandag wil ek jou bemoedig, jy is NIE alleen nie! Ons Hemelse Vader hou jou styf vas, maak 

nie saak wat rondom jou aan die gang is nie. Moenie moed verloor nie,  Hy is daar. Kom raak stil voor ons 

Vader, elke Sondag, 08h30 tot 18h50.   Hy wag vir jou 

VOORBIDDING 

• Ds. Willem Botes vir sy Sondagboodskap 

Voorbidding vir beterskap 

• Christine Steenberg is Maandag in die hospitaal opgeneem en weer ontslaan. Ons bid vir spoedige 

beterskap! 

• Ons bid vir Nic Pienaar. Hy sterk aan in die hospitaal, tm tot Donderdag 

• Ons dink aan tannie Ellen Visagie Dinsdag ’n prosedure ondergaan het. 

• Ons dink aan Ds Chris Bester wat steeds in die hospitaal is. 

 

Bid vir vertroosting 

Ons innige meegevoel met die familie en vriende van oom Ben Dixon, wat Sondag oorlede is. Ons bid dat die 

Here vertroosting sal bring in dié hartseer tyd.  Ons gebede is met julle. 

Trap jy rem, of het jy ’n goeie dag? 
 

Daar is ’n klein wit “boksie” teen die motorruit geplak. ’n Monitor of “chip” wat die nuwe motorversekering 

vereis. Jou selfoon word gekoppel aan die wit gedoente, wat elke motorrit monitor. Die boksie “sien” of jy 

vinnig ry, te hard rem trap en of jy op jou selfoon is. Na elke rit kry jy terugvoer, punte word af getrek vir elke 

fout wat jy maak. 

 

Maar...dit is mos nou maklik. Ek bestuur al vir jare...ek ken van. Volpunte hier kom ek! Aan die einde van die 

dag klik ek op die app op my foon vir terugvoer en verwag glimlag gesiggies wat sê hoe mooi ek gery het. 

Twaalf punte is afgetrek vir “erge rem”, en dit in Stellenbosch waar jy kort-kort moet stop vir voetgangers. 

(Kom ek vir myself op).  

Die volgende dag is beter, ’n goeie dag. (Sien ek kan bestuur).  

“Swak dag” dui die app ’n dag later aan. Minus vier punte vir “mild braking”. (Rerig?)  

Die dag daarna word 58 punte af getrek vir “verskeie bestuursaksies” en as jy klik sien jy dit is 48 punte vir 

rem trap en 10 punte vir spoed- 68 in ’n 60 sone.  Die app wys elke rit en op elke rit word die foute in rooi  

kolle uitgewys. As jy op elke rooi kol individueel gaan klik, sien jy presies wat jy verkeerd gedoen het, (te 

vinnig gery, te hard gerem, selfoongebruik). 

 

Wel, nou poog ek nog harder om by die spoedgrens te hou, tot die frustrasie van motoriste agter my in die 

linker baan. Wanneer ek ’n voetoorgang nader, word die rem saggies getrap en die selfoon is in die handsak in 

die kattebak. Jy weet waar jou foute lê en probeer daarop verbeter.  

 

As ek en jy ons eie  “lewens boksie” gehad het, watse terugvoer sou dit vir ons gee aan die einde van ’n dag oor 

ons interaksie met ons naaste? 

 

As jy, soos met die motor app, op elke interaksie met elke mens kon klik, hoe lyk dit? Is dit besaai met rooi 

kolle, vol waarskuwingstekens, of sal die terugvoer sê, dit was ’n “goeie dag”.  

 

 

 



 

 
  

DAGBOEK VIR DIE WEEK 

 

VRYDAG 22 SEPTEMBER 

05:30 Mannegroep 

 

SONDAG 24 SEPTEMBER 

09:00 Erediens 

Langnaweek – geen Kinderkerk / Jeug 

 

MAANDAG 25 SEPTEMBER 

Publieke Vakansiedag – Kerkkantoor 

gesluit 

 

WOENSDAG 27 SEPTEMBER 

08:00 Senior Manne 

09:00 Vrouebiduur 

12:00 Laaste Snuffelmark vir die jaar 

 

DONDERDAG 28 SEPTEMBER 

09:30 Vrouebybelstudie 

 

VRYDAG 29 SEPTEMBER 

05:30 Mannegroep 

Skole sluit 



 

 

 
   

Stop. Haal asem. Luister na God se stem... 
 

Die majestueuse Stellenboschberg  is die speelplek vir fietsryers, 

drawwers, stappers en perderuiters. Vanuit Stellenbosch troon die berg 

groot voor jou uit. Verskeie grondpaaie en -roetes is sigbaar, dit kronkel 

teen die berg uit tot bo. 
 

Ons besluit ons gaan stap...die maklike roete. Eers oor die hangbrug oor 

die Eersterivier, dan regs, verby ‘n lieflike plaashuis, dan kronkel die 

pad steil op na bo, dit maak ‘n draai en jy hou aan klim. Jou hart klop in 

jou keel en jou asem jaag (as jy onfiks is)...dit raak beter met tyd. 
 

En toe besluit ons – berg op. Gewapen met twee waterbottels, stap ons 

braaf en vol moed ‘n nuwe roete. 

Die eerste gedeelte is die grondpad mooi en in stand gehou. Die stap is 

lekker en maklik en dan kom jy by ‘n T-aansluiting. Links is af, terug na 

waar jy begin het en regs is op na die toppunt van die berg. 
 

Dan begin die klim. Die pad is vol los klippe. Jy moet af kyk om 

vastrapplek tussen die los klippe te kry. Dit verg nogal konsentrasie en 

dan, skielik, staan jy stil en tree agteruit om plek te maak vir ‘n jong 

drawwer wat soos ‘n wildsbok verby hop-hardloop. Op haar hemp staan 

“MaxiRace”. Dit verduidelik alles. Ons is nog nie dáár nie. 
 

Jy kyk af, sien jou tekkies, die los klippe en waar jy volgende moet trap. 

Dit is waarop jy fokus. Jou asem raak min en jy stop en kyk op van die 

vuil tekkies en voetpad onder jou.  

Fynbos omring jou. Voor jou troon die berg en onder lê Stellenbosch. In 

die verte is die see. Die reuk van fynbos kielie jou neus, veldblomme is 

oral. ‘n Reuse tor vlieg verby en hang bo ‘n blom, dit skyn donker blou 

in die sonlig. Voëltjies tjirp. Jy hoor jou hartklop.  
 

Hier kan jy stil raak. God se handewerk inneem. Jy is deel van dit. 
 

Die son brand warm neer, die los klippe pootjie jou ietwat en mens is so 

gefokus om net die klipperige pad agter jou te kry, dat jy vir ‘n oomblik 

vergeet dat jy hier is om die mooi van die natuur te waardeer, die 

oomblik te geniet. 

En ek besef dit is hoe die lewe ook is. Situasies kan soms so 

oorweldigend wees dat jy net fokus om die “klipperige pad” agter jou te 

kry. In die proses gaan die mooi, die lewe verby jou.  

 

Stop vir ‘n slag. Sit alles neer. Haal asem en kyk op en sien die mooi om 

jou raak. Almal loop soms “grondpad” en almal het ‘n “steil klipperige 

opdraande pad”, maar jy moet gaaf wees met jouself. Lief wees vir 

jouself . Maak tyd vir die lekker dinge, die mooi dinge. Maak tyd vir God 

en hoor Sy stem. 
 

Foto’s van bo na onder 

Foto 1: Uitsig oor Helderberg en die see.  

Foto 2: Die ongelyke pad met los klippe teen die berg. Hier stop jy en 

drink water. Kyk net hoe mooi is die natuur! 

Foto 3: Stap/draf/fiets-vriendelike grondpad teen die berg – daar is baie. 
 
Riata Nel 
 

 



 
 

  

Bongile Dukwane, een van die motorwagte wat Sondae die motors by die kerk 

oppas, het ons genader vir hulp. Hy is op soek na ’n fiets en verwag nie ’n gratis 

skenking nie. Hy sal dit af betaal. Hy bly ’n ent uit Strand uit en pendel te voet elke 

dag vir werk. Hy kan gekontak word op 0633181749. 

Vandag kies ek om gelukkig te wees. Ek kies om myself te wees. 

 Om myself lief te hê. Om myself te koester. 

  

Vandag kies ek om die mense te laat gaan wie se geselskap giftig is 

vir my gemoedsrus. 

  

Vandag kies ek om weg te bly van geslote deure. 

  

Vandag kies ek om nie ‘n muur om my hart te bou nie. Ek kies om 

dit te versier met lesse wat ek geleer het, en om dit te verf met 

respek en selfvertroue. 

  

Vandag kies ek om myself te vergewe, ek kies om my gebreke te 

omhels, en ek kies om my foute te aanvaar. 

  

Vandag kies ek om te verander.  

Ek kies om beter as gister te wees. Ek kies om vorentoe te beweeg. 

  

Vandag kies ek om dapper te wees. 

Ek kies om nee te sê as dit seer maak om ja te sê. 

  

Vandag kies ek om wys te wees. 

Ek kies om weg te stap van plekke waar ek nie hoort nie. 

  

Vandag kies ek om my tyd te omhels. Want alles at tydloos is, is 

kosbaar. Alles wat kosbaar is, is uniek. Alles wat uniek is, is 

anders. En alles wat anders is, is mooi. 

  

Vandag kies ek om mooi te wees. 

Vir enige gebedsversoeke, 

gebedsbesoeke of navrae om saam te bid, 

kontak vir my by 0826929086. 

Ek staan U graag by. 

Groete, Lémari 

Aanbiddingsbediening 

 

“Want waar twee of drie in my Naam 

saam is, daar is Ek by hulle.” Matteus 

18:20. 



 

BERG-EN-SEEKLUB VIR SENIOR BURGERS 

 

Donderdag, 5 Oktober 2023 om 9:25 

NG Moederkerk Somerset Wes (Andries Pretoriusstraat) 

Spreker: Dr (Ds) Anton Jordaan 

Onderwerp:  Wedervaringe as ontvanger van skenkerhart en 

pastorale werk met oorplantingspasiӫnte 

Gaskunstenaar: Yolande Botha (musiekvirtuoos en koorafrigter) 

Almal welkom! 

Lede: R10/Nie-lede R20 
 


